
Verkefnið 
Í eldri hluta byggðar á Ísafirði eru götur sem upphaflega hafa ekki verið ætlaðar fyrir almenna 
bílaumferð. Hér verður fjallað um göturnar Brunngötu, Smiðjugötu, Tangagötu, Skipagötu, Þvergötu 
og Silfurgötu.  

Flestar eru þær göturnar einstefnur, allar eru aðþrengdar af íbúðahúsnæði og allar eru með 30 km 
hámarkshraða. Brunngata er tvístefnugata, og er með gangstétt eins og Silfurgata. Smiðjugata hefur 
verið Hellulögð með góðri aðgreiningu fyrir samhliða bílastæði. 

Slys á þessum götum skiptast í 3 gerðir samkvæmt slysakorti Samgöngustofu sem nær aftur til ársins 
2007. Flest slysin eru árekstrar á gatnamótum sem má rekja til þess að sjónlínur eru of stuttar við 
gatnamótin. Þau eru einu slysin með 
meiðslum á fólki. Næst er að nefna að ekið 
er utan í bíla sem lagt er samhliða 
akreinum. Að lokum eru árekstrar á og við 
bílastæði. Flest slík dæmi eru á Skipagötu 
við Aðalstræti. 

Þrátt fyrir lágan hámarkshraða er upplifun 
vegfarenda að hraðinn sé of mikill, enda er 
allri umferð blandað saman í þröngu rými. 
Stuttar sjónlínur á gatnamótum geta 
einnig valdið óöryggi. 

Í umferðaröryggisáætlun Ísafjarðar frá 
2013 eru lagðar til úrbætur t.d. á horni 
Tangagötu og Silfurgötu sem stemma eiga 
stigu við árekstrum á því horni.  

Lagðar verðar til leiðir til þess að draga úr 
umferðarhraða og auka öryggi gangandi 
og hjólandi vegfarenda. Hugað er að því að 
snjómokstri verði ekki gert erfitt um vik. 

  

Mynd 1 - Yfirlitsmynd 

Hraðalækkandi aðgerðir 
Lagt er til að þriggja metra akrein verði afmörkuð með máluðum línum á vegyfirborðið á þeim götum 
sem eru jafnt og eða stærri en 5m að breidd. Með þessu nást fram ákveðin áhrif: 

 Ökumenn upplifa að þrengt sé að þeim, og veldur það lækkun hraða. 

 Götugögn er hægt að staðsetja utan skilgreindrar akreinar, s.s. blómaker, bekkir o.þ.h. 

 Með því að afmarka svæði fyrir bílaumferð afmarkast einnig svæði fyrir gangandi umferð eða 
fyrir bílastæði. 

 

Lagt er til að afmörkuð verði samhliða bílastæði meðfram akrein á völdum stöðum. Afmörkunin verði 
bæði með máluðum línum sem og blómakerum á sitthvorum enda, t.d. borgarker (sjá mynd 2). Ekki er 
ráðlegt að hafa mörg slík stæði í röð og mælt með að hafa þau t.d. í pörum og með lágum gróðri þannig 
að þau skyggi sem minnst á börn. 

 Afmörkuð stæði draga úr líkum að lagt sé þar sem 
ekki er ætlast til. 

 Samhliða bílastæði skapa almennt vörn fyrir 
gangandi umferð gagnvart bílaumferð. 

 Skapar þrengingu að akrein sem getur valdið 
frekari hraðalækkun. 

 

Vægar beygjur á akrein geta haft hraðalækkandi áhrif. 
Með því að staðsetja samhliða bílastæði sitthvoru megin 
akreinar með stuttu millibili skapast slíkar beygjur. 

     
                                                                 Mynd 2 – Borgarker 

Lagt er til að afmarka svæði og leiðir fyrir gangandi og hjólandi umferð þar sem pláss er til. Málaðar 
kantlínur akreinar afmarka svæðið að einhverju leiti, en frekari aðgreining eykur öryggistilfinningu 
vegfarenda. Einnig er hægt að ná fram fleiri markmiðum með ákveðnum aðgerðum. Sem dæmi um 
slíkt: 

 Aðgreining gangandi og akandi umferðar með 
grannvöxnum trjágróðri sinnir margþættu 
hlutverki.  

o Skapar öryggistilfinningu fyrir gangandi.  

o Veldur hraðalækkun með því að þrengja 
að akrein. 

o Rétt tegund af gróðri hefur dempandi 
áhrif ef ökumaður keyrir yfir á 
gangstéttina, án þess að valda miklu tjóni 
á bifreiðinni.  

o Hefur fegrandi áhrif. 

 Merktar gönguþveranir á völdum stöðum auka 
öryggi gangandi vegfarenda, t.d. á gatnamótum 
Silfurgötu og Brunngötu. 

 
  

Mynd 3 - Dæmi um trjágróður við götu 

Frekari aðgerðir fyrir gangandi og hjólandi umferð eru t.d. upphækkaðar gönguþveranir, gangstéttir 
með kantsteinum, svæði fyrir hjólagrindur o.fl. Slíkar aðgerðir eru ekki skoðaðar að sinni þar sem þær 
hafa e.t.v. meiri áhrif á snjómokstur en um er beðið. Þær gætu þó átt við í þeim götum þar sem pláss 
er meira. 

 

Í bæjum víða um landið hafa verið sett upp svokölluð 30 km hlið.  Algengt er að hliðið  samanstandi af 
skiltum, upphækkaðri gönguþverun og steyptum hnöllum ásamt kantsteini. Hliðið gefur sterklega til 
kynna að ökumönnum beri að keyra hægt handan hliðsins. Lagt er til að sett verði upp 30 km hlið við 
innakstur í 30 km hverfi, sjá mynd 3. 

 

Mynd 4 - 30 km hlið 

 

Meðfram þessum aðgerðum þarf að huga sérstaklega að því að neyðarumferð hafi tryggt aðgengi að 
byggingum við göturnar. 


